
St. Paulus girje Galatalaǯaidi.




					





1. Kapittal.




Paulus, apostal, — goččujuvvum i olbmuin, ige oftage olbmu boft, mutto Jesusest Kristusest, ja Ibmelest ačest, gutte jabmi dillest su bajasčuoǯǯaldatti; —

2 ja buok veljak, guđek muo lut læk, Galatia særvvegoddidi:

3 arbmo digjidi ja raffhe Ibmelest ačest, ja min hærrastæmek Jesusest Kristusest,

4 gutte ješječas dokko addi min suddoidæmek ditti, vai dam dalaš bahha mailmest erit son min bæstaši, min Ibmelæmek ja aččamek dato mield,

5 gæsa gudne buok aǥalašvutti! Amen!

6 Vavasen galle munji orro, go di nuft gærggad læppet nubbe evangelium bællai ječaidædek addet dolvvujuvvut su lut erit, gutte Kristus armo boft din gočoi;

7 josjoge ærra evangelium i læk; baic muttomak læk, guđek boassto gæino digjidi oapatek, ja viggamen læk Kristus avangelium nubbastuttet.

8 Mutto jos vela mi, daihe alme engel nubbe evangelium digjidi sarnedišgoatta go dam, maid mi digjidi jo læp sarnedam, garrotusa son lekkus!

9 Nuftgo celkkim, nuft ain dal cælkam: jos guttege ærra evangelium digjidi sarnedišgoatta go dam, maid di jo vuosstaivalddam læppet, garrotusa son lekkus!

10 Sarnomgo dal olbmui miela mield, daihe

